
〈老郵局〉 

詩/邱一帆 

自你退休過後 

總係恬恬仔愐起 

頭擺 

該輒長會出入个人 

該不勝會來去个人 

這下 

就像斷了線个紙鷂仔 

分風緊吹緊遠 

 

自你退休過後 

總係恬恬仔思量 

這下 

歷史有麼个價值 

文化有麼个水準 

頭擺 

就像過時个月曆 

麼人想愛收成 

 

請你行出來 

拒絕 

用目汁來照顧自家个生活 

請你行出來 

推辭 

用怨嘆來排解自家个孤栖 

請你行出來 

摎熱心个地方人 

保留南庄个歷史 

請你行出來 

摎煞猛个地方人 

共下來 

提昇南庄个文化 

 

後記： 

南庄老郵局，登錄做歷史建物，日本式个建築修整後再運用，見證老舊建築再利

用个一段歷史。 


